
Татарстан Республикасында азык-төлек продуктларының сыйфатын һәм куркынычсызлыгын тәэмин итүнең аерым чаралары турында
Татарстан Республикасы 
Дәүләт Советы тарафыннан

2016 елның 3 ноябрендә 

кабул ителде
(2020 елның 28 мартындагы 14-ТРЗ номерлы, 

2020 елның 25 июнендәге 33-ТРЗ номерлы,

2021 елның 11 декабрендәге 89-ТРЗ номерлы  
Татарстан Республикасы законнары редакциясендә) 

1 статья. Әлеге Законның җайга салу предметы һәм Татарстан Республикасында азык-төлек продуктларының сыйфатын һәм куркынычсызлыгын  тәэмин итүнең хокукый нигезе
1. Әлеге Закон Татарстан Республикасы территориясендә әйләнештә булган азык-төлек продуктларының, азык-төлек продуктлары белән контактта була торган материалларның һәм алар өчен кулланыла торган әйберләрнең  (алга таба – материаллар һәм алар өчен кулланыла торган әйберләр) сыйфатын һәм куркынычсызлыгын тәэмин итү өлкәсендә мөнәсәбәтләрне җайга сала, азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итүнең аерым чараларын, шулай ук Татарстан Республикасы территориясендә җитештерелә һәм (яисә) реализацияләнә торган азык-төлек продуктларының, материалларның һәм алар өчен кулланыла торган әйберләрнең сыйфатын яхшырту һәм куркынычсызлыгын арттыру максатларында Татарстан Республикасы дәүләт хакимияте органнарының җирле үзидарә органнары һәм оешмалар белән үзара эшчәнлегенең хокукый нигезләрен билгели. (1 өлеш 2020 елның 25 июнендәге 33-ТРЗ номерлы Татарстан Республикасы Законы редакциясендә) 

2. Татарстан Республикасында азык-төлек продуктларының сыйфатын һәм куркынычсызлыгын тәэмин итүнең хокукый нигезен Россия Федерациясе Конституциясе, Татарстан Республикасы Конституциясе, “Азык-төлек продуктларының сыйфаты һәм куркынычсызлыгы турында” 2000 елның  2 гыйнварындагы 29-ФЗ номерлы Федераль закон (алга таба – 29-ФЗ номерлы Федераль закон), Россия Федерациясенең башка норматив хокукый актлары, әлеге Закон, Татарстан Республикасының башка норматив хокукый актлары тәшкил итә.
3. Әлеге Законда кулланылган төшенчәләр 29-ФЗ номерлы Федераль законда һәм  башка федераль законнардагы мәгънәләрендә кулланылалар.
2 статья. Азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү чаралары (статья 2020 елның 25 июнендәге 33-ТРЗ номерлы Татарстан Республикасы Законы редакциясендә) 
Татарстан Республикасында азык-төлек продуктларының, материалларның һәм алар өчен кулланыла торган әйберләрнең сыйфаты һәм куркынычсызлыгы             29-ФЗ номерлы Федераль законда каралган чаралар, шулай ук түбәндәге юллар белән тәэмин ителә:

1) Татарстан Республикасында «Милли сәүдә маркасы» мәгълүмат тамгасын һәм аны куллану тәртибен билгеләү юлы белән «Милли сәүдә маркасы» системасын гамәлгә кертү;

2) базарда Татарстан Республикасындагы  оешмаларның яисә индивидуаль эшкуарларның азык-төлек продуктларының, материалларның һәм алар өчен кулланыла торган әйберләрнең сыйфаты һәм куркынычсызлыгы таләпләренә туры килә торган азык-төлек продуктлары, материаллары һәм алар өчен кулланыла торган әйберләре сатылуны яхшыртуга ярдәм итү;

3) азык-төлек продуктларының конкурентлыкка сәләтен үстерүгә һәм  базарда  органик азык-төлек продукциясе, чималы һәм азык-төлек сатылуны яхшыртуга булышу;

4) азык-төлек продуктларының, материалларның һәм алар өчен кулланыла торган әйберләрнең сыйфаты һәм куркынычсызлыгы турында халыкка массакүләм мәгълүмат чаралары һәм (яисә) «Интернет» мәгълүмат-телекоммуникация челтәре аша хәбәр итү;

5) азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итүнең Россия Федерациясе законнары һәм Татарстан Республикасы законнары белән билгеләнгән башка чараларын күрү.

3 статья. Азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү өлкәсендә Татарстан Республикасы Министрлар Кабинеты вәкаләтләре
Азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү өлкәсендә Татарстан Республикасы Министрлар Кабинеты вәкаләтләренә түбәндәгеләр керә:

1) азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итүгә булышлык күрсәтүгә юнәлдерелгән Татарстан Республикасы норматив хокукый актларын кабул итү;

2) азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү максатында федераль дәүләт хакимияте органнары, җирле үзидарә органнары, башка органнар һәм оешмалар белән үзара эшчәнлек итү;

3) Азык-төлек продуктларының сыйфатын һәм куркынычсызлыгын арттыруны тәэмин итү мәсьәләләре буенча ведомствоара координация советы (алга таба шулай ук – Координация советы) булдыру һәм аның эшчәнлеген оештыру;

4)  “Милли сәүдә маркасы”  системасын оештыру һәм аның үсешенә ярдәм итү, шулай ук  “Милли сәүдә маркасы” Татарстан Республикасы дәүләт унитар предприятиесе (алга таба – Республика сыйфат үзәге) эшчәнлеген  оештыру;
5) “Милли сәүдә маркасы” мәгълүмат тамгасын куллану хокукын бирү һәм бу хокуктан мәхрүм итү тәртибен, шулай ук Координация советы тәкъдимнәре буенча “Милли сәүдә маркасы” мәгълүмат тамгасын алуга таләпләрне раслау;
6) азык-төлек продуктларының, материалларның һәм алар өчен кулланыла торган әйберләрнең, шул исәптән “Милли сәүдә маркасы” мәгълүмат тамгасы куелганнарның сыйфатын һәм куркынычсызлыгын җитештерүчеләр тарафыннан арттыруны кызыксындыруга юнәлдерелгән чаралар оештыру;

7) Россия Федерациясе законнарында, Россия Федерациясенең башка норматив хокукый актларында, Татарстан Республикасы законнарында һәм Татарстан Республикасының башка норматив хокукый актларында каралган бүтән вәкаләтләрне башкару.

4 статья. Азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү өлкәсендә Татарстан Республикасы башкарма хакимияте органнары вәкаләтләре

 Азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү өлкәсендә Татарстан Республикасы башкарма хакимияте органнарының үз компетенцияләре чикләрендәге вәкаләтләренә түбәндәгеләр керә:

1) азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итүгә булышлык күрсәтүгә юнәлдерелгән Татарстан Республикасы норматив хокукый актларын эшләүдә һәм гамәлгә ашыруда катнашу;

2) азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү максатында федераль дәүләт хакимияте органнары, җирле үзидарә органнары, Республика сыйфат үзәге, башка оешмалар белән үзара эшчәнлек итү;

3) халыкның гомер озынлыгын арттыру һәм кеше сәламәтлегенә тискәре йогынты ясаучы факторлар тәэсирен киметү максатларында азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын арттыруны кызыксындыруга, сыйфатлы һәм куркыныч булмаган азык-төлек продуктларын арттыруга юнәлдерелгән чаралар үткәрү буенча тәкъдимнәр әзерләү;

4) “Милли сәүдә маркасы” системасы үсешенә ярдәм итү;

5) азык-төлек продуктларының сыйфатына һәм составына карата яшәү урынына, хезмәт эшчәнлегенә, җенес, яшь үзенчәлекләренә һәм башка үзенчәлекләргә, халыкның аерым төркемнәре өчен медицина күрсәтмәләренә бәйле рәвештә дифференциацияле тәкъдимнәр эшләү;

6) региональ дәүләт экология контролен (күзәтчелеген) гамәлгә ашыру; (6 пункт 2020 елның 28 мартындагы 14-ТРЗ номерлы, 2021 елның 11 декабрендәге  89-ТРЗ номерлы  Татарстан Республикасы законнары редакциясендә)
7) Россия Федерациясе  законнарында, Россия Федерациясенең башка норматив хокукый актларында, Татарстан Республикасы законнарында һәм Татарстан Республикасының башка норматив хокукый актларында каралган бүтән вәкаләтләрне башкару.

5 статья. Азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итүгә таләпләр
Реализацияләү өчен каралган азык-төлек продуктлары 29-ФЗ номерлы Федераль законда һәм Россия Федерациясенең башка норматив хокукый актларында, Татарстан Республикасының норматив хокукый актларында билгеләнгән таләпләргә җавап бирергә тиеш.

6 статья. “Милли сәүдә маркасы” мәгълүмат тамгасы
1. Татарстан Республикасында  азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү максатларында “Милли сәүдә маркасы” мәгълүмат тамгасы гамәлгә кертелә.
2. Азык-төлек продуктларына “Милли сәүдә маркасы” мәгълүмат тамгасы куелу халыкка бу азык-төлек продуктларында модификацияләнгән генлы организмнар булмау,  аларның азык-төлек продуктларының, материалларның һәм алар өчен кулланыла торган әйберләрнең сыйфатына һәм куркынычсызлыгына норматив документларда каралган таләпләргә җавап бирүе, чимал компонентларының составы һәм нормалары буенча әлеге Законның 3 статьясындагы 5 пункты нигезендә Татарстан Республикасы Министрлар Кабинеты тарафыннан билгеләнгән таләпләргә туры килүе хакында мәгълүмат бирә. 

3. Азык-төлек продуктларын җитештерүчеләр, оештыру-хокукый рәвешләренә, милек төренә һәм урнашкан урыннарына бәйсез рәвештә, “Милли сәүдә маркасы” мәгълүмат тамгасын куллану хокукы бирүне сорап, гомуми, ихтыярый нигездә заявка бирү тәртибендә Республика сыйфат үзәгенә мөрәҗәгать итәргә хокуклы.
4. “Милли сәүдә маркасы” мәгълүмат тамгасын куллану хокукын бирү һәм бу хокуктан мәхрүм итү тәртибе, шулай ук “Милли сәүдә маркасы” мәгълүмат тамгасын алуга таләпләр, Координация советы тәкъдимнәрен исәпкә алып, Татарстан Республикасы Министрлар Кабинеты тарафыннан раслана.

5. “Милли сәүдә маркасы” мәгълүмат тамгасы законнарда билгеләнгән тәртиптә хокукый якланырга тиеш.

7 статья. Республика сыйфат үзәге
1. Татарстан Республикасында азык-төлек продуктларының сыйфатын һәм куркынычсызлыгын арттыруны кызыксындыру максатларында Татарстан Республикасы Министрлар Кабинеты тарафыннан Республика сыйфат үзәге оештырыла, ул оештыру-хокукый яктан дәүләт унитар предприятиесе рәвешендә төзелгән юридик зат булып тора.

2. Республика сыйфат үзәге үз эшчәнлеген Татарстан Республикасы Министрлар Кабинеты раслаган Республика сыйфат үзәге уставында билгеләнгән предмет һәм максатлар нигезендә гамәлгә ашыра.
8 статья. Азык-төлек продуктларының сыйфатын һәм куркынычсызлыгын арттыруны тәэмин итү мәсьәләләре буенча ведомствоара координация советы
1. Азык-төлек продуктларының сыйфатын һәм куркынычсызлыгын арттыруны тәэмин итү мәсьәләләре буенча ведомствоара координация советы Татарстан Республикасы дәүләт хакимияте органнарының, вәкаләтле федераль башкарма хакимият органнарының, җирле үзидарә органнарының, Республика сыйфат үзәгенең, азык-төлек продуктларын җитештерүчеләрнең һәм аларның берләшмәләренең, эшкәртү, сәүдә, эксперт оешмаларының һәм башка оешмаларның Татарстан Республикасы территориясендә азык-төлек продуктларының сыйфатын һәм куркынычсызлыгын тәэмин итү мәсьәләләре буенча нәтиҗәле үзара эшчәнлеген тәэмин итү максатларында төзелә торган коллегиаль киңәшмә орган булып тора.

 2. Координация советы бурычлары Татарстан Республикасында азык-төлек продуктларының сыйфатын һәм куркынычсызлыгын арттыруны тәэмин итүдән, “Милли сәүдә маркасы” системасын үстерү юнәлешләрен һәм  аны камилләштерү буенча тәкъдимнәрне, система эшләве барышында барлыкка килә торган мәсьәләләрне караудан гыйбарәт.
3. Координация советы составы һәм Координация советы турында нигезләмә Татарстан Республикасы Министрлар Кабинеты тарафыннан раслана.
4. Координация советы вәкаләтләренә түбәндәгеләр керә:

1) Татарстан Республикасы территориясендә азык-төлек продуктларының сыйфатын һәм куркынычсызлыгын арттыруны тәэмин итүгә, аларның әйләнешенә кагылышлы статистика мәгълүматларын һәм башка материалларны,  мәгълүматны анализлау; (1 пункт 2020 елның 25 июнендәге 33-ТРЗ номерлы Татарстан Республикасы Законы редакциясендә) 

2) Татарстан Республикасында азык-төлек продуктларының сыйфатын һәм куркынычсызлыгын арттыру чараларын эшләү; 
3) Татарстан Республикасы  Министрлар Кабинетына “Милли сәүдә маркасы” мәгълүмат тамгасын куллану хокукын бирү һәм бу хокуктан мәхрүм итү тәртибе турында тәкъдимнәр кертү, шулай ук “Милли сәүдә маркасы” мәгълүмат тамгасын алуга таләпләр эшләү һәм кертү;
4) түбәндәге тәкъдимнәрне эшләү:
а) “Милли сәүдә маркасы” мәгълүмат тамгасы куелган  азык-төлек продуктларын Татарстан Республикасы территориясендә җитештерүне һәм реализацияләүне арттыру буенча;

б) кешенең сәламәтлеге һәм тормышы өчен куркыныч азык-төлек өстәмәләрен һәм башка өстәмәләрне, ялган продукция ясау фактларын ачыклау максатларында яңа төр тикшеренүләр үткәрү буенча;
в) азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү өлкәсендә норматив хокукый актларны камилләштерү буенча;

5) азык-төлек продуктларының сыйфатын һәм куркынычсызлыгын арттыруны тәэмин итү мәсьәләләре буенча массакүләм мәгълүмат чаралары һәм (яисә) “Интернет” мәгълүмат-телекоммуникация челтәре аша халыкка хәбәр итү;

6) “Милли сәүдә маркасы” системасын үстерү буенча тәкъдимнәр әзерләү.
5. Үз функцияләрен үтәү өчен Координация советы түбәндәге хокукларга ия:

1)  дәүләт хакимияте органнарыннан, оешмалардан һәм гражданнардан азык-төлек продуктларының сыйфатын һәм куркынычсызлыгын арттыруны тәэмин итү мәсьәләләре буенча кирәкле мәгълүматны соратып  алу;

2) Координация советы компетенциясенә керә торган мәсьәләләр буенча аңлатмалар бирү;

3) утырышларга дәүләт хакимияте органнары вәкилләрен,  иҗтимагый оешмалар һәм кызыксынучы башка оешмалар вәкилләрен чакыру;
4) билгеләнгән тәртиптә экспертларны, шулай ук фәнни-тикшеренү, проектлау һәм белем бирү учреждениеләре вәкилләрен җәлеп итү;

5) азык-төлек продуктларының сыйфатын һәм куркынычсызлыгын арттыруны тәэмин итү мәсьәләләре буенча эшче төркемнәр оештыру.

9 статья. Азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү чараларын финанслау 
Азык-төлек продуктларының, материалларның һәм алар өчен кулланыла торган әйберләрнең сыйфатын һәм куркынычсызлыгын тәэмин итү чараларын финанслау Татарстан Республикасы бюджеты акчалары, бюджеттан тыш чыганаклар, шул исәптән азык-төлек продуктларын җитештерү эшчәнлеген гамәлгә ашыручы физик һәм юридик затларның акчалары исәбеннән Россия Федерациясе законнары һәм Татарстан Республикасы законнары нигезендә башкарыла.
10 статья. Әлеге Законның үз көченә керү тәртибе
1. Әлеге Закон рәсми басылып чыккан көненнән үз көченә керә.
2. Татарстан Республикасы Министрлар Кабинеты үз норматив хокукый актларын  әлеге Законга туры китерергә, шулай ук әлеге Закон үз көченә кергән көннән алып өч ай эчендә әлеге Законны гамәлгә ашыруны тәэмин итә торган норматив хокукый актлар кабул итәргә тиеш.

